
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৬
চয়নিকা





দুটি হাতে হাত দিয়ে ক্ষুধার্ত নয়নে

চেয়ে আছি দুটি আঁখি মাঝে।

খুঁজিতেছি কোথা তুমি,

কোথা তুমি।

যে-অমৃত লুকানো তোমায়

সে কোথায়।



অন্ধকার সন্ধ্যার আকাশে

বিজন তারার মাঝে কাঁপিছে যেমন

স্বর্গের আলোকময় রহস্য অসীম,

ওই নয়নের

নিবিড় তিমির তলে, কাঁপিছে তেমনি

আত্মার রহস্য-শিখা।

তাই চেয়ে আছি।

প্রাণ মন সব লয়ে তাই ডুবিতেছি

অতল আকাঙ্ক্ষা-পারাবারে।

তোমার আঁখির মাঝে,

হাসির আড়ালে,

বচনের সুধাস্রোতে,

তোমার বদনব্যাপী

করুণ শান্তির তলে,

তোমারে কোথায় পাব

তাই এ ক্রন্দন।



বৃথা এ কন্দন।

হায় রে দুরাশা।

এ রহস্য, এ আনন্দ তোর তরে নয়।

যাহা পাস তাই ভালো,

